А Ж Р И М

(Жиноий жавобгарликдан озод қилиш ҳақида)

2020 йил июнь ойининг 25 куни, жиноят ишлари бўйича Балиқчи туман суди ўз биносида, очиқ суд мажлисида, туман судининг раиси М.Сиддиковнинг раислигида, Х.Иминовнинг котиблигида, тарафлардан давлат айбловчиси Балиқчи туман прокурорининг катта ёрдамчиси Х.Хожиев, судланувчи Х.Ғ.Мадазимов ва унинг ҳимоячиси “Abdulaziz Turayev” адвокатлик бюроси адвокати А.Тураевларнинг иштирокида, Х.Ғ.Мадазимов Хомидкул Ғуломовичга нисбатан 1-1704-2001/82-сонли жиноят ишини кўриб чиқди. Иш ҳужжатларига кўра: 

Х.Ғ.Мадазимов Хомидкул Ғуломович (Madazimov Xomidkul G’ulomovich), 1958 йил 9 апрелда Балиқчи туманида туғилган, ўзбек, Ўзбекистон фуқароси, маълумоти олий, оилали, 3 нафар фарзандлари бор, судланмаган, Балиқчи тумани Болалар-ўсмирлар спорт мактаби спортнинг оғир-атлетика тури бўйича мураббийи вазифасида ишлаган, хозирда нафақада, Балиқчи тумани, Оққўрғон МФЙ, Оққўрғон кўчаси 55-уйда яшайди, эҳтиёт чораси тариқасида 2020 йил 15 майда гаров қўлланилган, айблов хулосаси нусхасини 2020 йил 20 июнда олган,
Ўзбекистон Республикаси ЖКнинг 228-моддаси 2-қисми “б” банди,                228-моддаси 3-қисми билан айбланганга оид жиноят иши кўриб чиқилди.

Суд, жиноят ишидаги ҳужжатларни таҳлил қилиб, тарафлар фикрини,  судланувчини судга тақдим қилган аризасини ўрганиб чиқиб, тарафлар фикрини тинглаб, қуйидагиларни 

                                                 А  Н  И  Қ  Л  А Д И:

Дастлабки тергов органи ҳужжатларига кўра, Х.Ғ.Мадазимов 1993 йилда ўзига олдиндан таниш бўлган Балиқчи тумани Ўртақўрғон МФЙда яшаган мархум Р.Кимсанов билан олдиндан тил бириктириб, бир гуруҳга бирлашиб, З.М.Бобур номидаги Андижон Давлат университетида 1988 йилдан 1993 йилга қадарли ўқиб, 1993 йилда мазкур институтнинг “Жисмоний тарбия” ихтисослигини тамомлаганлик ҳақидаги муайян ҳуқуқ берувчи ПВ-№102649 серияли дипломни қалбакилаштириб, ПВ-№102649 серияли дипломнинг сохта эканлигини била туриб, ундан фойдаланиб, 2016 йил 1 мартдан 2020 йил март ойига қадарли Балиқчи туманида жойлашган Болалар-ўсмирлар спорт мактабида спортнинг оғир-атлетика тури бўйича мураббий вазифасида ишлаб келган.

Судланувчи Х.Ғ.Мадазимов юқоридаги жиноий ҳаракатлари билан Ўзбекистон Республикаси Жиноят кодексининг 228-моддаси 2-қисми “б” банди ва 228-моддаси 3-қисмида назарда тутилган жиноятни содир этганликда айбланган.

Судланувчи Х.Ғ.Мадазимов судда, айбига тўлиқ иқрор ва чин кўнгилдан пушаймон бўлиб, ариза билан мурожаат қилиб, қилмиш айбига тўлиқ иқрор ва қаттиқ пушаймонлигини, ёшини, муқаддам судланмаганини эътиборга олиб, жиноят ишини ЖК 66-моддасига асосан тугатиб, уни жиноий жавобгарликдан озод қилишни сўради.

Суд, судланувчи Х.Ғ.Мадазимов томонидан содир этилган жиноятни хусусияти ва ижтимоий хавфлилик даражасига кўра ижтимоий хавфи катта бўлмаган жиноятлар туркумига кириши, судланувчини айбига иқрор ва чин кўнгилдан пушаймон бўлгани, ёшини, муқаддам судланмаганини эътиборга олиб, унга Ўзбекистон Республикаси Жиноят кодекси 66-моддасини қўллаб, жиноий жавобгарликдан озод қилиш, жиноят ишини Ўзбекистон Республикаси ЖПК 84-моддаси 5-қисмининг 2-банди тартибида Х.Ғ.Мадазимовни айблилиги ҳақидаги масалани ҳал қилмасдан тугатишни,

-ашёвий далил тариқасида олинган ПВ-№102649-серияли диплом асл  нусхасини жиноят ишига қўшиб сақлашни белгилашни лозим топди. 
Бинобарин, суд Ўзбекистон Республикаси ЖПКнинг 84-моддаси               5-қисмининг 2-банди, 423-моддасини қўллаб, 

А Ж Р И М    Қ И Л А Д И

Х.Ғ.Мадазимов Хомидкул Ғуломович (Madazimov Xomidkul G’ulomovich) Ўзбекистон Республикаси ЖК 66-моддасига асосан жиноий жавобгарликдан озод қилиниб, унга оид жиноят иши ЖПКнинг 84-моддаси 5-қисми 2-бандига асосан тугатилсин. 

Х.Ғ.Мадазимовга нисбатан қўлланилган эҳтиёт чораси ажрим қонуний кучга киргач бекор қилиниб, эҳтиёт чораси тариқасида Андижон вилоят ИИБ ҳузуридаги тергов бошқармасининг “Ипотека банк” АТИБ Андижон филиалидаги депозит ҳисоб рақамига топширилган 5.00.000 сўм гаров пуллари Х.Ғ.Мадазимовга қайтарилсин.
Ашёвий далил тариқасида олинган ПВ №102649 серияли дипломни асл нуксхаси жиноят ишига қўшиб сақлансин.
Ажримдан норози тарафлар ҳукм эълон қилинган, судланувчи ажрим нусхасини олган кундан бошлаб, 10 сутка ичида шу суд орқали жиноят ишлари бўйича Андижон вилоят судига апелляция тартибида, ажрим қонуний кучга киргач кассация тартибида шикоят ёки протест билдиришга ҳақлидирлар.

